
ABSTRAK 

Satu kajian terhadap ekologi Enhalus acoroides telah dijalankan di Stesen 1 : Pantai 

ODEC dan Stesen 2 : Lagun Karambunai selama lima bulan iaitu dari Julai hingga ke 

November, 2004. Objektif bagi kajian ini adalah untuk mengukur beberapa parameter 

persekitaran E. acoroides dan indeks diversiti fauna di kedua-dua habitat yang 

terpilih dan memahami hubungan yang wujud di antara fauna dengan rumput laut ini. 

Parameter persekitaran iaitu saliniti, oksigen terlarut, suhu, pH air laut dan mendapan, 

kandungan organik dalam mendapan adalah diukur di kedua-dua stesen ini pada pukul 

tiga petang hingga lima petang. Jaring gil ('gill net') dan pukat digunakan untuk 

menangkap ikan di Stesen 1 dan Stesen 2. Makrofauna bentik disampelkan dengan 

menggunakan silinder PVC 25 em panjang dan berdiameter 6 em. Pengukuran 

parameter persekitaran dan persampelan fauna dilakukan semasa air surut iaitu di 

antara kedalaman 0.5 m - 0.7 m dengan sebanyak enam kali. Kumpulan Tidak 

Bersandar bagi Ujian t telah menunjukkan perbezaan yang nyata bagi suhu, saIiniti, 

pH mendapan dan kandungan organik di kedua-dua stesen. Indeks Diversiti Shannon

Wiener juga menunjukkan perbezaan yang nyata bagi Indeks Diversiti fauna di kedua

dua stesen ini. 

ABSTRACT 

A research on the ecology of Enhalus acoroides was done in Station 1: Pantai ODEC 

and Station 2: Karambunai Lagoon among five months, from July to November, 2004. 

The objectives of the research are to measure some environmental parameters and 

faunal Index Diversity of the both stations and learn about the relationship between 

faunal and species of seagrasses. Environmental parameters such as temperature, 

salinity, dissolved oxygen (D.O), pH of sea water and sediment and organic content 

are measured in Station 1 and Station 2 at 3 p.m until 5 p.m. Gill net and catch net will 

used to catch the fish in Station 1 and Station 2. The sampling of macrobenthic is done 

by using cylinder PVC which is in length of 25 cm and 6 cm diameters. The 

measuring and sampling are done and six times while the low tides which is in depth 

of 0.5 m to 0.7 m happened. Independent Groups t-test showed that there were 

significant differences between temperature, salinity, pH of sediment and organic 

content in the both stations. Meanwhile Shannon-Wiener Diversity Index also showed 

that there was significant difference of faunal Index Diversity in the both stations. 

BABI 

PENDAHULUAN 

1.1 Pengenalan Rumput Laut 

Rumput Iaut adalah satu kumpulan tumbuhan berbunga atau angiosperma yang 

tumbuh di kawasan pantai, persekitaran marin temperat dan tropika. Semua rumput 

Iaut digolong kepada dua famili iaitu Potamogetonaceae dan Hydrocharitaceae (Phang, 

2000). Contoh bagi famili Potamogetonaceae iaitu tumbuhan yang berdaun ligul 

adalah seperti genera Posidonia, Halodule, Cymodocea, Syringodium, 

Thalassodendron, Amphibolus, Zostera, Phyllospadix dan Heterozostera. Manakala 

contoh bagi famili Hydrocharitaceae yang tidak berdaun ligul adalah seperti genera 

Halophila, Enhalus dan Thalassia. Spesies seperti Halophila, Enhalus, Thalassia, 

Halodule, Cymodocea, Syringodium dan Thalassodendron adalah rumput Iaut yang 

tumbuh di kawasan pantai tropika. Walau bagaimanapun, sesetengah spesies seperti 

Halophila ovalis dan Syringodiumisoetifolium adalah melintasi subtropika dan 

kawasan temperat sederhana manakala Cymodocea nodosa dan Thalassodendron 

pachyrhizum adalah benar-benar wujud di kawasan subtropika (phang, 2000). 

Spesies rumput Iaut tropika boleh dijumpai di dua kawasan biogeografi utama 

iaitu di kawasan Pasifik Barat-Indo, dan Caribbean dan Pantai Pasifik di tengah 

Amerika. Sebanyak tujuh genera adalah wujud di kawasan Pasifik Barat-Indo dan 

dikenali sebagai kawasan tumpuan diversiti rumput Iaut. Terdapat empat genera iaitu 

Halodule, Syringodium, Thalassia dan Halophila boleh dijumpai di Caribbean dan 

Pantai Pasifik di tengah Amerika. Diversiti spesies rumput laut yang paling tinggi 

adalah dijumpai di kawasan Malesia yang dibatasi oleh Indonesia, Borneo, Papua 

New Guinea dan Selatan Australia. Bagi spesies temperat pula, Zostera dan Posidonia 

mempunyai taburan bipolar. Taburan Phyllospadix adalah terbatas di kawasan Utara 

Pasifik manakala Heterozostera dan Amphibolus adalah dihadkan di kawasan selatan 

hemisfera. 

Terdapat empat eiri asas hidup bagi tumbuhan akuatik dalam persekitaran 

marin. Tumbuhan itu mesti boleh beradaptasi dengan kemasinan air laut yang tinggi, 

kitar hidup yang memuaskan di bawah permukaan air, mempunyai sistem peIabuhan 

yang kuat untuk menahan tindakan ombak dan arus pasang surut, dan berupaya 

mengalami pendebungaan hidrofilous. Kebanyakan rumput laut mempunyai rizom 

berjalar yang kuat untuk melekatkan diri pada dasar Iaut meialui sistem akar yang 

panjang dan fibrous. 

Ahli-ahli dalam famili Pomatogetonaeeae mempuyai butir-butir debunga yang 

berbentuk kon manakala famili Hydrocharitaceae mempunyai butir-butir debunga 

yang berbentuk sfera dan berantai panjang untuk meninggikan keupayaan 

pengapungan mereka. Hanya Enhalus acoroides adalah rumput Iaut yang hidup di 

kawasan permukaan pendebungaan aerial (phang, 2000). Populasi jantan dan betina 

bagi dioesious rumput laut biasanya wujud seeara pemisahan antara satu sarna lain. 

Kadang kala adalah berjarak jauh atau diasingkan di atas pinggir. 

1.2 Kepentingan Rumput Laut 

Kepentingan rumput Iaut kepada manusia telah dikesan pada tahun 1930 ketika 

'penyakit hampas' terhadap habitat eelgrass telah melanda di kawasan pantai Utara 

Atlantik. Selain itu, kehilangan habitat rumput laut telah mengubah hubungan di 

antara rumput laut dengan fauna, saliniti, suhu, dan nutrien di kawasan itu. Lagi pula, 

aktiviti pengeksploitasian manusia juga telah membawa kesan secara langsung kepada 

kehilangan swnber ikan di kawasan rumput laut. 

Rumput Iaut mempunyai banyak fungsi yang penting dalam ekosistem marin 

(Caffrey dan Kemp, 1990). Habitat rumput Iaut dikenali sebagai kawasan pemakanan, 

pembiakan dan persemaian bagi kebanyakan organisma marin terutamanya spesies 

ikan yang mempunyai nilai komersil. Sesetengah spesies rumput Iaut juga 

membekalkan kawasan persembunyian kepada spesies kecil dan organisma muda 

marin yang lain (Murray dan Larkum, 1990). Seperti terumbu karang, ekosistem 

rumput laut merangkumi seluruh rantaian makanan iaitu sebagai makanan kepada 

dugong dan beberapa spesies penyu. Penyu yang berwarna hijau laut (Chelonia 

mydas), 'olive ridley' (Lepidochelys olivaceae), kepala panjang (Caretta caretta) dan 

belakang rata (Chelonia depressa) telah dijumpai dan menduduki di kawasan rumput 

laut yang padat seperti di Thailand, Malaysia, Indonesia and Philippines (Fortes, 

1988). Daun bagi spesies Halophila, Halodule, Thalassia dan Cymodoceae yang 

lembut adalah merupakan makanan kegemaran bagi dugong dan penyu. Habitat 

Halodule yang terdapat di batu pertama jalan Port Dickson dan Negeri Sembilan 

adalah sentiasa dikunjungi oleh penyu berwarna hijau, manakala penyu lain dan 

dugong juga kerap mengunjungi ke kawasan rumput Iaut Sungai Johor. 

Kebanyakan SpeSleS ikan yang penting memulakan kehidupan mereka di 

kawasan rumput laut dan kemudian migrasi ke ekosistem marin lain. Pergabungan 

kawasan rumput laut dengan terumbu karang telah menawarkan penangkapan ikan 

yang banyak di timur Asia. Jumlah ikan yang dijumpai dalarn habitat rumput laut 

adalah lima kali lebih daripada habitat pasir dan lumpur. Invertebrata yang berhubung 

rapat dengan habitat rumput laut adalah seperti udang, timun laut, 'sea urchins', ketam, 

kerang, kepah dan siput (Fortes, 1988). Spesies komersil seperti Siganus (ikan amab) 

dan Penaeus merguiensis juga melakukan aktiviti pemakanan dalarn habitat rumput 

laut (Fortes, 1988). Lumut laut juga wujud dalarn habitat rumput laut tetapi tanpa 

bersaing dengan rumput laut. Contohnya dalarn habitat Enhaius di estuari Sungai 

Pulai, Johor, spesies lurnut Graci/aria, Cauierpa, U1va dan Enteromorpha telah 

dijumpai. 

Produktiviti rumput laut adalah lebih tinggi daripada gandum, jagung, dan 

tumbuhan yang manis akamya. Produktiviti tinggi ini telah mencadangkan rumput 

laut boleh diselidikan demi kebaikan manusia agar menjadikannya sebagai sumber 

makanan. Contohnya, biji benih Zostera marina telah dikenali sebagai sumher 

makanan tradisional kepada penduduk tempatan (Felger and Moser, 1973). Mereka 

membuat tepung dari biji benih Z. marina. Oleh demikian, biji benih rumput laut iaitu 

Enhalus acoroides juga mempunyai potensi yang sarna dengan Z. marina. Tarnbahan 

pula, biji benih rumput laut ini adalah dianggap holeh makan di kebanyakan kawasan 

Filipina. Di sesetengah kawasan, biji benihnya juga dijual di pasar (Montano, 

Bonifacio dan Rumbaoa, 1999). Lagi pula, buah Enhalus yang besar telah dijual di 

pasar Kota Kinabalu, Sabah yang dijadikan sebagai makanan penduduk tempatan. 

Rumput laut di Selatan Asia juga digunakan dalam banyak cara seperti sebagai bahan 

pembungkusan dan tikar (Fortes, 1988). 

Rumput laut yang mempunyai rizom dan akar yang tersebar dan berkelompok 

boleh memegang bersama mendapan pasir dan lumpur untuk mencegah hakisan bagi 

spesies bentik. Spesies seperti Enhalus dan Thalassodendron yang mempunyai daun 

berjalur panjang adalah penting untuk memecah kekuatan ombak yang hebat. Habitat 

rumput laut yang luas juga boleh memberi perlindungan kepada garis pesisir yang 

sering terdedah kepada ombak kuat. Selain itu, rumput laut yang mempunyal 

produktiviti tinggi boleh menyumbang kepada pengoksigenan dalam laut seperti 

pemencilan karbon dan mengurangkan kesan suhu yang berhangat global. 

Rumput laut juga berfungsi mengangkut nutrien dari estuary untuk mengalir ke 
/ 

dalam laut. Kegunaan potensi rumput laut adalah sebagai penstabil di kawasan pantai. \r ~. 
Ini membawa maksud perubahan habitat rumput laut di sesuatu kawasan pantai adalah \:. : 

kesan daripada hakisan pantai. Perubahan habitat rumput laut juga boleh digunakan l 
untuk memulihkan kawasan pantai yang berdegradasi. Ketika aktiviti pembangunan 

dijalankan di kawasan tepi pantai, kualiti air akan menjadi semakin teruk dan 

memusnahkan habitat marin. Setelah aktiviti pembangunan ini siap dan selesai, kualiti 

air akan dipulihkan semula manakala perubahan habitat rumput laut boleh digunakan 

untuk menggalakkan proses kolonisasi bagi invertebrata fauna dan ikan. Kegunaan 

potensi yang lain bagi rumput laut adalah sebagai penapis biologi dan sumber 

biokimia. 

;;...-'. 

1.3 Justi.rakasi Kajian 

Kajian ini dijalankan adalah disebabkan rumput laut merupakan tumbuhan akuatik 

yang penting dalam alam marin. Ekosistem rumput laut mempunyai produktiviti yang 

tinggi dan merupakan habitat pembiakan bagi organisma-organisma marin (Jagtap, 

1991). Selain itu, rumput laut juga berfungsi sebagai penstabil mendapan, membekal 

habitat kepada epifit dan sebagai sumber makanan yang baik kepada herbivor. 

Secara umumnya, biodiversiti flora dan fauna dalam ekosistem rumput laut 

adalah tinggi. Oleh itu, komuniti seluruh dunia telah semakin menambahkan 

kesedaran mereka terhadap kepentingan pengekalan dan pengawalan biodiversiti 

rumput laut di mana telah dicadangkan dalam rekomen yang dibuat oleh Rio pada 

tabun 1992 (Phang, 2000). Tambahan pula, kajian tentang status rumput laut di 

Malaysia adalah sangat sedikit. Pengetabuan tentang fungsi dan aspek dinamik rumput 

laut juga berkurang di kalangan ahli saintis Malaysia. Ekoran daripada itu, kajian bagi 

ekologi rumput laut adalah sangat penting dan amat diperlukan. Pemahaman tentang 

peranan dan kegunaan rumput laut kepada habitat pantai akan merumuskan polisi 

pengurusan pantai secara sah dan pemuliharaan bagi sumber semulajadi. 

1.4 Skop Kajian 

Skop kajian ini adalah untuk mempelajari dan memahami sedikit tentang 

perbandingan aspek-aspek ekologi rumput laut, Enhalus acoroides di kedua-dua 

habitat terpilih iaitu mengukur beberapa parameter persekitarannya (suhu, saliniti, pH 

air laut dan mendapan, kandungan organik mendapan dan oksigen terlarut), dan 

